
TÍÐINDI

línuskipið í flotanum, ið 
er útgjørt við flakalinju.

Jógvan I lastar  320 
tons og kann frysta 24 
tons um samdøgrið.

 
Trý ár síðani seinastu 
mótøkuna
Klokkan var júst farin 
av 13 mánadagin, tá ið 
Jógvan I legði at á Toft­
um. Hornorkestrið hjá 
Nes Sóknar Musikkfelag 
spældi. 

Hóast tað var 
hátíðardagur, so var 
eisini ein minuttur stilli 

at minnast Hákun Jacob­
sen, skipara og reiðara 
á Toftum, sum júst var 
farin. 

Borgarstjórin í Nes 
kommunu, Jóhannus 
Danielsen, bjóðaði væl­
komin og ynskti eigarun­
um vælkomin við nýggja 
skipinum, og ynskti teim­
um Harrans signing. 

– Tað eru trý ár síðani, 
at vit seinast tóku móti 
nýggjum skipi her á 
Toftum, tá ið Stapin kom. 
Tvey ár frammanundan, 
í 2014, var móttøka fyri 

Vágasteini. Bjartskygni 
er aftur at hóma, og 
línuskipini hava havt 
góðan fiskiskap í 
seinastuni, og tað er 
hugaligt. Vit gleðast um, 
at eitt nýtt skip nú kemur 
til Toftir, segði Jóhannus 
Danielsen.

Stóran týdning 
fyri kommununa
Borgarstjórin vísti á, at 
botnfiskiskapurin hevur 
havt stóran týdning fyri 
kommununa. Bæði sum 
arbeiðspláss umborð, 

men eisini gjøgnum ar­
beiðspláss á landi. 

– Tað hevur stóran 
týdning fyri trivnaðin 
og livilíkindini her í kom­
mununi og landinum 
sum heild, at íløgur fram­
vegis verða gjørdar í fiski­
vinnuna. Íløgurnar geva 
inntøkur bæði á sjógvi 
og á landi. Vit í Nes kom­
munu kunnu gleðast um, 
at enn eitt skip er komið, 
segði hann.

Hann vísti á, at grund­
arlagið undir vøkstrinum 
í kommununi stavar í 
fleiri áratíggju frá fiski­
vinnuni og tí virksemi 
á landi, sum knýtt er at 

vinnuni, og í tí sambandi 
hava línuskipini havt 
stóran týdning.

– Toftamenn slóðaðu 
fyri og byrjaðu eitt nýtt 
f i s kiv i n n u t í ð a rs k e i ð 
í Føroyum við at lata 
byggja fyrsta stállínu­
skipið, og síðani hava 
nógv stállínuskip havt 
heimstað her í kom­
mununi, og nógvir eru 
teir menn og tær familjur, 
ið hava havt sína inntøku 
úr hesi vinnu, segði 
Jóhannus Danielsen. 

Umframt fíggjarligu 
inntøkuna, so vísti 
borgarstjórin eisini á 
týdningin, at nógvir 

menn hava fingið góða 
barlast og uppaling á 
sjónum, áðrenn teir eru 
farnir víðari í lívinum.

Vóna fyrsta túr fyri jól
Manskórið í Undirhúsi­
num sang tríggjar sangir. 
Ein av teimum, ið sang 
við, var Jógvan Ingvard 
Olsen.

Eftir tað bjóðaði Krist­
mund Johannesen øllum 
umborð á nýggja Jógvan 
I, at síggja hetta vakra 
skipið. Suppa varð bjóðað 
tjaldinum á bryggjuni.

Skipið skal nú riggast 
til, at væntandi verður 
fyrsti túrur fyri jól.

Jógvan Ingvard Olsen, fyrrverandi løgtingsformaður, hevur 
nú fingið eitt skip, ið er uppkallað eftir honum.
Mynd: Álvur Haraldsen

Anfinn Olsen, reiðari og eigari
Mynd: Álvur Haraldsen

Gávu
tilboð

TEFAL INTUITION 
GRÝTUSETT 
7 eindir, rustfrítt stál, riggar til induktión

FUNKTION GRÝTUSETT 
6 deilir, induktión, rustfrítt stál1,25; 2: 3 litrar 

849,-
GÁVUTILBOÐ

Fyrr prísur: 1.298,-

698,-
GÁVUTILBOÐ

Fyrr prísur: 1.298,-

598,-
GÁVUTILBOÐ

Fyrr prísur: 798,-

598,-
GÁVUTILBOÐ

Fyrr prísur: 898,-

GORENJE 
GRILL

FUNKTION STEIKIGRÝTA 
í aluminium, 8,3 litrar, m.a. til induktión
fæst eisini í stødd 6 litrar 598,- Gávu tilboð: 398,-


